
ᐃᓕᒪᔪᑦ ᓱᑲᓯᕙᓪᓕᐊᔪᒧᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᐊᒻᒪᓗ 
ᐃᓅᖃᑎᒌᓂ ᒪᑭᑕᒐᓱᐊᕈᑎᑦᓭᑦ ᐱᕙᓪᓕᐊᓂᖏᓐᓂ ᐅᑭᐅᕐᑕᑐᒥ ᐊᒻᒪᓗ 
ᐅᑭᐅᕐᑕᑑᑉ ᐊᑖᓂ, Sentinel North ᖃᐅᔨᓴᕐᓂᓄᑦ ᐱᓇᓱᐊᕈᑦᔨᐅᑎᒃ 
ᓚᕚᓪ ᐃᓕᓴᕐᕕᔪᐊᖓᓂ ᐃᑲᔪᕐᓯᔪᖅ ᓄᐃᑎᕐᑕᐅᓂᖏᓐᓂᒃ 
ᖃᐅᔨᒪᔭᐅᒋᐊᓖᑦ ᐱᕙᓪᓖᒍᓐᓇᑐᑦ ᑐᑭᓯᒪᓂᕐᑎᓂᒃ ᑕᕐᕋᐅᑉ ᓯᓚᑎᖓᑕ 
ᐊᓯᑦᔨᐸᓪᓕᐊᓂᖓᓂᒃ ᐊᒻᒪᓗ ᖃᓄᐃᓕᖕᙰᓂᖓᓂᒃ ᐃᓄᓐᓂᒃ 
ᓇᐅᓕᒫᓂᒃ ᐊᒻᒪᓗ ᐃᓗᓯᕐᓱᓂᖏᓐᓂᒃ. ᑲᒪᒋᒋᐊᓯᑦᓱᒋᑦ ᐱᓪᓗᑯᒋᐊᓖᑦ 
ᐃᓱᐃᓪᓕᓚᕿᓯᒪᔪᑦ ᑌᒣᑕᐅᓚᕿᑦᓱᑎᒃ ᑖᒃᑯᓄᖓ ᐊᓯᑦᔨᑐᕐᑐᓄᑦ 
ᖃᐅᔨᓴᕐᓂᑎᒍᑦ ᑲᒪᒋᔭᐅᒋᐊᖃᕐᐳᑦ ᐅᖓᑖᒎᕐᑐᓄᑦ ᐱᐅᓯᑐᖃᑎᒍᑦ 
ᑲᒪᒋᔭᖃᓪᓚᕆᐅᑏᑦ ᐃᓗᐊᓃᑦᓯᐊᑎᓗᒋᑦ. Sentinel North 
ᐱᕙᓪᓕᖁᑎᐅᕗᖅ ᑲᑎᓪᓚᕆᒍᓐᓇᓂᖏᑦᑕ ᖃᐅᔨᒪᔭᐅᓪᓚᕆᑦᑐᑦ 
ᐋᕐᕿᓱᕐᓯᒪᔪᓕᐊᕆᔭᐅᓂᖏᑦᑕ, ᐱᐅᓯᕐᓱᓯᐊᕈᑕᐅᓂᖏᑦᑕ, ᐃᓅᖃᑎᒌᓂᒃ 
ᐊᒻᒪᓗ ᐃᓗᓯᕐᓱᓂᕐᓂᒃ ᓱᑯᐃᔦᓃᑦ ᐱᕙᓪᓕᖁᑎᑦᓯᐊᒍᓂᕐᓴᖑᕐᑎᓗᒋᑦ 
ᐊᑐᕋᑦᓴᓯᐊᖕᖑᑎᑕᐅᓗᑎᒃ ᓱᑯᐃᔦᓂᑎᒍᑦ ᖃᐅᔨᔭᐅᕙᑦᑐᑦ ᐊᒻᒪᓗ 
ᐱᒋᐊᕐᑎᓯᐅᑕᐅᓗᑎᒃ ᐃᑲᔪᕐᓯᒪᐅᑎᐅᓂᐊᕐᑐᓂᒃ ᑲᔪᓯᒍᓐᓇᓯᐊᕐᓗᑎᒃ 
ᐃᓗᓯᕐᓱᓯᐊᕈᑎᑦᓭᑦ ᐊᒻᒪᓗ ᐱᕙᓪᓕᐊᑎᑦᓯᐅᑎᑦᓭᑦ ᑕᕐᕋᒥ.

ᑖᒃᑯᐊ ᑲᑎᕐᓱᐊᒍᓯᒪᔪᑦ ᑲᑎᑎᑦᓯᐅᑕᐅᕗᑦ ᓇᓪᓕᑳᕐᑕᐅᔪᓂᒃ ᖃᐅᔨᓴᕐᓂᓂ 
ᖃᐅᔨᔭᐅᓯᒪᔪᓂᒃ ᐱᓯᒪᑦᓱᑎᒃ Sentinel North ᐱᓇᓱᐊᕈᑦᔨᐅᑎᖏᓐᓂᑦ 
ᑲᔪᓯᓯᒪᔪᓂᑦ 2017-ᒥᑦ 2022-ᒧᑦ. ᖃᐅᔨᔭᐅᓯᒪᔪᑦ ᐃᓕᐅᕐᖃᑕᐅᓯᒪᔪᑦ 
ᑕᓪᓕᒣᒍᓕᕐᑎᑕᐅᑦᓱᑎᒃ ᐊᑦᔨᒌᖕᖏᑑᓈᕐᑎᑎᓗᒋᑦ ᓵᑉᑕᐅᓈᕐᑎᓱᑎᒃ 
ᐃᓕᒃᑰᑎᕐᓂᖏᑦ ᑲᒪᒍᑎᐅᓚᖓᑎᓗᒋᑦ ᐱᒻᒪᕆᓐᓂᒃ ᑕᕐᕋᒥ 
ᐃᓱᐃᓪᓕᓚᕿᓯᒪᔪᓂᒃ.

ᑲᑎᕐᓱᐊᒍᓯᒪᔪᑦ ᖃᐅᔨᓴᕐᓃᑦ  
2017-2022

ᖃᕆᑕᐅᔭᒃᑯᑦ ᓄᐃᒍᓐᓇᓯᑎᓗᒋᑦ ᑲᑎᕐᓱᐊᒍᓯᒪᔪᑦ (ᖃᓪᓗᓈᕐᑎᑑᕐᑐᑦ)

ᐅᖃᐅᓯᕆᔭᐅᓯᒪᓂᖏᑦ
Sentinel North. (2023). ᑲᑎᕐᓱᐊᒍᓯᒪᔪᑦ ᖃᐅᔨᓴᕐᓃᑦ 2017-2022. ᐊᕙᑎ, ᐃᓗᓯᕐᓱᓂᖅ, ᐱᒋᐊᕐᑎᓯᒍᑏᑦ. Gallais, S., Ropars, P., ᐊᒻᒪᓗ Lévesque, K. (Eds). Sentinel North, 
Université Laval, ᑯᐯᒃ ᓯᑎ, ᑯᐯᒃ, ᑳᓇᑕ.



ᓵᑉᑕ 1

ᐊᓯᑦᔨᐸᓪᓕᐊᓂᖏᑦ ᐅᑭᐅᕐᑕᑐᒥ ᐊᒻᒪᓗ ᐅᑭᐅᕐᑕᑑᑉ ᐊᑖᓂ ᑕᕆᐅᒥ ᐊᕙᑏᑦ ᐊᒻᒪᓗ ᖃᓄᐃᓕᖕᙰᓂᐅᔭᕐᓂᖏᑦ 
ᑭᓇᓕᒫᒃᑯᑦ ᐃᓗᓯᕐᓱᓂᖏᓐᓂᒃ

ᐅᑭᐅᕐᑕᑑᑉ ᐊᒻᒪᓗ ᐅᑭᐅᕐᑕᑑᑉ ᐊᑖᓂ ᑕᕆᐅᒥ ᐊᕙᑎᖏᒃ ᓱᑲᑦᑐᒥᒃ 
ᐊᒻᒪᓗ ᑕᑯᑦᓴᒪᕆᒻᒥᒃ ᐊᓯᑦᔨᐸᓪᓕᐊᔫᒃ ᓯᓚᐅᑉ ᓂᕈᒥᑦᓯᐸᓪᓕᐊᓂᖓᓄᑦ. 
ᑌᒫᑎᒋᒃ ᑕᕆᐅᑉ ᓯᑯᖓᑕ ᒥᑭᓕᕙᓪᓕᐊᓂᖓ ᐊᒻᒪᓗ ᐃᑦᔪᓂᖓ 
ᐊᖏᔪᒻᒪᕆᒻᒥᒃ ᖃᓄᐃᓕᖕᙰᓯᒪᒍᓐᓇᒪᓃᒃ ᑕᑯᑦᓴᐅᓂᖏᓐᓂᒃ, 
ᐊᓯᑦᔨᑕᕈᑎᖏᓐᓂᒃ ᐊᒻᒪᓗ ᐆᒪᔪᕐᑕᖏᑦᑕ ᖃᓄᐃᓕᕙᓪᓕᐊᒍᑎᖏᓐᓂᒃ 
ᐊᒻᒪᓗ ᓄᑭᑖᕐᑕᕈᑎᖏᓐᓂᒃ ᐆᒪᔪᐃᑦ ᐊᖏᓕᕇᑦ ᓂᕆᔭᑦᓴᔭᖃᕐᓂᖏᑦᑕ 
ᐃᓂᓪᓚᓯᒪᒍᑎᖏᓐᓂᒃ. ᐊᓯᑦᔨᐸᓪᓕᐊᓂᖏᑦ ᑕᕆᐅᑉ ᓯᑯᑦᑕᓂᖓᑕ ᐊᒻᒪᓗ 
ᖃᐅᒪᓂᐅᑉ ᐃᑎᐊᔭᕐᓂᖓᑕ ᐅᓄᕐᓂᖓᓂ ᐃᒪᕐᐱᐅᑉ ᖁᓕᖓᓂ 
ᖃᓄᐃᓕᖕᙰᓚᕆᒍᓐᓇᒪᑦ ᐱᕈᕐᐸᓕᐊᓂᖏᓐᓂᒃ ᐊᓂᕐᓂᖃᖕᖏᑐᓂᒃ 
ᓂᕆᓲᑦᓴᔦᑦ ᐊᑕᐅᓯᐅᓕᖓᑐᐃᓐᓇᓱᑎᒃ ᐃᔭᕈᕙᐅᔭᖏᑦ ᐱᕈᕐᑐᓴᔭᐅᑦᓱᑎᒃ 
ᐊᒻᒪᓗ ᑌᒣᒐᒥᒃ ᐊᑐᐃᓐᓇᐅᓂᖏᓐᓂᒃ ᐱᑕᒋᔭᐅᒋᐊᓖᑦ ᐊᓂᕐᓂᓕᑦᓴᔦᑦ 
ᐊᓂᕐᓂᖃᕈᑎᑦᓴᔭᖏᑦᑕ ᑭᖑᓂᖓᒍᓪᓗ ᐃᓕᐅᕐᖃᐸᓪᓕᐊᓲᑦᓴᔭᐅᑦᓱᑎᒃ 
ᓄᑖᓄᑦ ᑕᖏᓕᓐᓄᑦ ᐊᖏᔪᕐᓚᐅᓂᕐᓴᓂᒃ ᑎᒥᖏᑦ 
ᐆᒪᒍᑎᑕᑎᑦᓯᑐᕆᐊᖃᕐᓱᑎᒃ. ᓯᑯᓯᒪᖕᖏᑐᑦ ᓂᕈᒥᓐᓂᓭᑦ ᐃᒣᑦ ᐊᒻᒪᓗ 
ᐊᓯᑦᔨᐸᓪᓕᐊᓚᕿᓂᖏᑦ ᐃᒪᕐᐱᐅᑉ ᐃᖏᕐᕋᓂᖏᑦᑕ ᑕᑯᑦᓴᐅᑎᑦᓯᓯᒪᒻᒥᔪᑦ 
ᑕᕐᕋᓕᐊᕐᑕᓂᕐᓴᐅᓕᕐᓂᖏᓐᓂᒃ ᐅᑭᐅᒥ ᐃᑦᔨᓕᓲᒥᐅᑌᑦ ᐊᐅᔭᒥᓪᓗ 
ᓂᕈᒥᑦᑐᒥᐅᑕᐅᓲᒍᑦᓱᑎᒃ ᐆᒪᔪᐃᑦ ᐊᒻᒪᓗ ᐊᑐᐃᓐᓇᐅᓂᖏᓐᓄᑦ ᐱᓗᒋᑦ 
ᑭᓯᐊᓂᐅᓲᑦ ᐅᕐᓱᑕᓖᑦ ᓰᕐᓇᑐᑦᓴᔦᑦ ᐊᕐᖁᑎᒋᑦᓱᒋᑦ ᑕᑯᒋᐅᕐᑕᐅᕙᓕᕐᑐᑦ 
ᑲᑎᑦᑕᐸᓕᕐᓂᖏᑦ ᑌᒣᕝᕕᖃᖃᑎᒌᑦᓱᑎᒃ ᑕᒪᖏᓐᓂ ᐊᑖᓂᑦ ᖁᓕᒨᕐᑐᑦ 
ᐊᒻᒪᓗ ᖁᓛᓂᑦ ᐊᑖᓅᕐᑐᑦ ᑲᑎᔪᐃᑦᑑᓯᒪᑦᓱᑎᒃ. ᑕᒪᒃᑯᐊ 

ᐊᓯᑦᔨᑐᕐᓯᒪᓂᖏᑦ ᑕᕆᐅᒥ ᓂᕿᖃᓲᑦᓴᔦᑦ ᐅᐊᕈᑎᒌᓐᓂᖏᑦᑕ ᐊᒻᒪᓗ 
ᑌᒣᑦᑐᓄᐊᖓᔪᑦ ᓱᒃᑯᓇᕐᑐᐃᑦ ᓄᐃᕙᓪᓕᐊᓯᒪᓕᕐᓂᖏᑦ 
ᐊᑦᑐᐃᑐᐃᓐᓇᕋᑕᕈᓐᓇᒪᑕ ᑲᑕᒐᕐᑐᑎᑐᑦ ᖃᓄᐃᓕᖕᙰᕙᓪᓕᐊᓯᓗᑎᒃ 
ᑕᕐᕋᐅᑉ ᓯᑦᔭᖓᓃᑦᑐᓂᒃ ᓄᓇᓕᓐᓂᒃ ᓂᕿᖃᕐᓗᑎᒃ ᑭᓯᐊᓂᐅᔪᓂᒃ 
ᓂᕿᑐᐃᓐᓇᒥᓂᒃ ᐱᑕᖃᑦᓯᐊᑐᓂᒃ ᑎᒥᐅᑉ ᓈᒻᒪᒋᔭᖏᓐᓂᒃ 
ᓂᕿᑦᓯᐊᖁᑎᒋᑦᓱᒋᑦ. ᑖᓐᓇ ᓵᑉᑕ ᐳᑯᕝᕕᐅᕗᖅ ᓇᓪᓕᑳᕐᑕᐅᓯᒪᑎᓗᒋᑦ 
ᖃᐅᔨᓴᕐᓂᓂ ᖃᐅᔨᔭᐅᓯᒪᔪᓂᒃ ᐱᓯᒪᑦᓱᑎᒃ Sentinel North 
ᐱᓇᓱᐊᕈᑦᔨᐅᑎᖓᓂᑦ ᑲᒪᒋᔭᖃᕐᕕᐅᔪᒥᑦ ᐊᑦᔨᒌᖕᖏᑑᓈᕐᑎᑐᓂᒃ ᐊᒻᒪᓗ 
ᐆᒪᒍᑎᖃᕐᓂᖏᑎᒍᑦ ᐊᓂᕐᓂᓖᑦ ᖃᓄᐃᓕᖓᓕᕐᓂᖏᓐᓂᒃ ᖃᐅᔨᓴᕐᓂᓂ 
ᐊᐱᕐᓲᑕᐅᔪᓂᒃ ᐃᓕᖓᑦᓱᑎᒃ ᓯᓚᒧᐊᖓᔪᑦ ᐊᓯᑦᔨᐸᓪᓕᐊᓂᖏᓐᓄᑦ 
ᓯᕗᓪᓕᐹᑦᓴᓂᑦ ᐱᔪᑦ ᐃᓂᕐᐸᓕᐊᒍᓯᖏᑦᑕ ᐊᒻᒪᓗ ᓂᕿᖃᓲᑦᓴᔦᑦ 
ᐋᕐᕿᓱᕐᓯᒪᓂᖏᑦᑕ ᑕᑯᑦᓴᐅᓚᕆᓐᓂᖏᓐᓂᒃ, ᐱᓗᐊᕐᑐᒥᒃ 
ᐊᑐᐃᓐᓇᐅᓂᖏᓐᓂᒃ ᐊᒻᒪᓗ ᐱᐅᓂᖏᓐᓂᒃ ᐊᓂᕐᓂᓖᑦ 
ᐆᒪᒍᑎᑦᓴᔭᖏᑦᑕ; ᐆᒪᒍᑎᑕᑦᓯᑐᕆᐊᖃᕐᓃᑦ ᑌᒣᑦᓯᐊᕈᓐᓀᓂᖏᑦ 
ᓄᑭᖃᕈᑎᖏᑦᑕ ᐊᕐᖁᑎᒋᑦᓱᒍ ᐊᖏᔪᕐᓚᓂᒃ ᐊᒥᓲᓈᕐᑎᑐᓂᒃ 
ᐆᒪᔪᕐᑕᖃᕐᓂᖓ ᐊᒻᒪᓗ ᐱᕈᕐᑐᓂᒃ ᐅᑭᐅᕐᑕᑐᒻᒪᕆᐅᑉ ᐊᒻᒪᓗ ᐅᑭᐅᕐᑕᑑᑉ 
ᐊᑖᓂ ᐃᒪᕐᐱᖏᑦᑕ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ ᐋᕐᕿᓱᕐᓯᒪᓂᖏᑦ; 
ᐊᒻᒪᓗ ᖃᓄᐃᓕᖓᓂᖏᑦ ᑕᕆᐅᕐᒥᐅᑌᑦ ᓂᕿᑐᐃᓐᓇᑑᒪᔭᐅᓲᑦ 
ᓱᒃᑯᓇᕐᑐᓂᒃ ᐱᑕᑦᓯᑐᕐᓂᖏᑦ ᐊᒻᒪᓗ ᑭᓇᓕᒫᒃᑯᑦ ᐃᓗᓯᕐᓱᓂᖏᑦ.  

ᐅᖃᐅᓰᑦ ᐊᑐᕐᑕᐅᖃᑦᑕᑐᑦ: ᐃᒪᕐᐱᖏᑦᑕ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ ᐋᕐᕿᓱᕐᓯᒪᓂᖏᑦ, ᑕᕆᐅᒥ ᓯᑯ, ᓯᓚᐅᑉ ᐊᓯᑦᔨᐸᓪᓕᐊᓂᖓ, ᐃᒪᕐᐱᒥ ᓂᕿᖃᓲᑦᓴᔦᑦ 
ᐋᕐᕿᓱᕐᓯᒪᓂᖏᑦ, ᓂᕿᑐᐃᓐᓀᑦ, ᐃᒪᕐᐲᑦ, ᑭᓇᓕᒫᒃᑯᑦ ᐃᓄᐃᑦ ᐃᓗᓯᕐᓱᓂᖏᑦ, ᓄᑭᑖᕐᑎᓯᐅᑎᑦᓴᓂᒃ ᐁᑦᑐᑑᑎᓂᖅ, ᓱᒃᑯᓇᕐᑐᐃᑦ 

ᐃᓄᐃᑦ ᐃᓗᓯᕐᓱᓂᖏᑦᑕ. ᑲᑎᕐᓱᐊᒍᓯᒪᔪᓂ ᖃᐅᔨᓴᕐᓂᓂ 2017-2022. ᐊᕙᑎ, ᐃᓗᓯᕐᓱᓂᖅ, ᐱᒋᐊᕐᑎᓯᓃᑦ, Sentinel North, ᓚᕚᓪ ᐃᓕᓴᕐᕕᔪᐊᖅ, ᑯᐯᒃ ᓯᑎ, ᑯᐯᒃ, 
ᑳᓇᑕ.



ᓵᑉᑕ 2
ᓄᓇᐅᑉ ᐃᑭᐊᖓᓂ ᐊᐅᓱᐃᑦᑐᑕᓖᑦ ᖃᓄᐃᓕᖓᓂᖏᑦ ᑕᑯᑦᓱᒋᑦ ᐊᒻᒪᓗ ᐃᒣᑦ ᑕᕆᐅᒍᖕᖏᑐᑦ 
ᖃᓄᐃᓕᖓᓂᖏᑦ ᐊᓯᑦᔨᓕᕐᑐᒥ ᑕᕐᕋᒥ: ᑎᑭᐅᑎᒋᐊᕐᓗᒍ ᑐᓴᐅᒪᖃᑎᒌᑦᓯᐊᑐᑦ ᑐᑭᓯᒪᓂᕐᑖᓂᖏᑦ

ᓯᓚᒧᑦ ᑌᒣᑕᐅᔪᑦ ᐊᓯᑦᔨᑐᕐᓂᖏᑦ ᓯᑯᓯᒪᔪᑦ ᐊᐳᓯᕐᓃᓗ 
ᖃᐅᔨᔭᐅᒋᐅᕐᑐᓂᒃ ᖃᓄᐃᓕᖕᙰᕙᓪᓕᐊᓕᕐᑐᑦ ᐅᑭᐅᕐᑕᑐᒥᒃ ᐊᒻᒪᓗ 
ᐅᑭᐅᕐᑕᑑᑉ ᐊᑖᓃ, ᓄᓇᐅᑉ ᐃᑭᐊᖓᓂ ᐊᐅᓱᐃᑦᑐᖅ, ᐊᐳᑎᒃ ᐊᒻᒪᓗ 
ᑕᕆᐅᒍᖕᖏᑐᒥ ᓯᑯᐃᑦ ᐃᓕᒣᓐᓇᑎᑦᓯᓲᒍᑎᓗᒋᑦ ᓄᓇᓂᒃ 
ᑕᑯᑦᓴᐅᖏᓐᓇᑐᓂᒃ ᖃᓄᐃᓕᖓᓕᕐᓂᖏᑦ ᐊᒻᒪᓗ ᓇᔪᒐᐅᑦᓱᑎᒃ 
ᐊᑦᔨᖃᖕᖏᑐᑦ ᐃᓕᒃᑯᑦ ᐱᐅᓯᓖᑦ ᐊᒻᒪᓗ ᐱᑐᑦᓯᒪᐅᑎᔪᓄᑦ ᐆᒪᕕᐅᓲᓂ 
ᐊᒻᒪᓗ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ ᐋᕐᕿᓱᕐᓯᒪᕕᖏᓐᓂᒃ. ᓄᓇᐅᑉ 
ᐃᑭᐊᖓᓂ ᐊᐅᑉᐸᓕᐊᔪᑦ ᐳᕐᑐᓂᕐᓴᒪᕆᐅᓕᕐᑐᑦ ᖃᖓᑐᐃᓐᓇᓕᒫᖅ 
ᑌᒣᑦᑎᓗᒋᑦ ᖃᐅᔨᔭᐅᓚᐅᕐᓯᒪᒐᑎᒃ, ᑌᒣᒻᒪᑦ ᖃᓄᐃᓕᖕᙰᕙᓪᓕᐊᓱᑎᒃ 
ᑕᕐᕋᐅᑉ ᓴᓇᒪᓂᖓᓂᒃ ᑌᒣᓕᙰᓐᓇᑎᑕᐅᓯᒪᔪᓂ ᓄᓇᓂ ᓄᓇᐅᑉ 
ᐃᑭᐊᖓᓂ ᐊᐅᓱᐃᑦᑑᑉ ᐊᐅᓚᑦᔭᖃᔭᖕᖏᑑᑎᑦᓯᓲᑉ ᐊᒻᒪᓗ 
ᐅᓄᕐᓯᕙᓪᓕᐊᓕᕐᓱᑎᒃ ᓂᐅᕐᖃᓂᕐᓗᑕᐅᒍᓐᓇᑐᑦ ᐳᔪᕐᓗᐃᑦ ᐱᑭᐊᕐᖃᓕᕐᑐᑦ 
ᓯᓚᒨᕐᖃᓱᑎᒃ ᐊᓂᕐᑎᕆᓐᓇᕕᒻᒧᑦ ᐱᑭᐊᕐᕕᖃᖃᑦᑕᓱᑎᒃ ᑕᓯᖕᖑᓚᕿᓯᒪᔪᓂ 
ᐊᐅᓱᐃᑦᑐᕕᓂᐅᑉ ᓯᑰᓯᒪᔫᑉ ᐊᐅᑦᓱᓂ ᑕᓯᖕᖑᕕᒋᓯᒪᔭᖏᓐᓂ. 
ᓂᕈᒥᑦᓯᐸᓪᓕᐊᔪᑦ ᐊᒻᒪᓗ ᖃᓄᐃᓕᖕᙰᓯᒪᓂᖏᑦ ᐊᓯᑦᔩᕙᓪᓕᐊᓕᕐᓱᑎᒃ 
ᓄᓀᑦ ᐃᑭᐊᖏᓐᓂ ᐃᒣᑦ ᑰᓐᓂᖏᓐᓂᒃ ᑕᕐᕋᒥ ᑰᓐᓂ 
ᑲᑎᕐᓱᐸᓪᓕᐊᕕᖃᓕᕐᓱᑎᒃ, ᑌᒫᑦᓭᓇᕈᓐᓀᑎᑦᓯᓱᑎᒃ ᐅᑭᐅᕐᑕᑑᑉ 
ᐊᐳᓯᑦᑕᕈᑎᖏᓐᓂᒃ, ᐊᒻᒪᓗ ᓯᑯᓯᒣᓐᓇᓲᒍᓯᒪᔪᓂᒃ 
ᓯᑯᖕᖏᑑᓚᕿᑎᑦᓯᕙᓕᕐᓱᑎᒃ ᓇᓂᓕᒫᖃᑦᑕᓯᒪᔪᓂ ᐅᑭᐅᕐᑕᑐᒻᒪᕆᒻᒥ 
ᑕᓯᕐᓂ. ᓯᓚᐅᑉ ᓂᕈᒥᑦᓯᕙᓪᓕᐊᓂᖓ ᓱᒃᑯᐃᓂᐅᔭᓕᕐᒥᔪᖅ ᓇᔪᓲᖏᓐᓂᒃ 
ᐃᓕᒃᑰᑐᑦ ᐅᑭᐅᕐᑕᑐᒥ ᖁᐱᕐᕈᐊᕈᐃᑦ, ᖃᓄᐃᓕᖕᙰᓯᒪᓂᖃᓕᕐᓱᑎᒃ 
ᓇᓂᓕᒫᖅ ᖁᐱᕐᕈᐊᕈᕐᑕᕆᔭᐅᓲᑦ ᑲᑎᕐᓱᓯᒪᕕᖏᓐᓂ ᐃᓕᒃᑰᑎᕐᑐᑦ 
ᐱᑐᑦᓯᒪᕕᐅᓲᓃᑦᓱᑎᒃ ᐃᒪᐅᑉ ᓇᒧᖕᖓᑕᕐᓱᓂ ᐊᓯᑦᔨᑕᕐᕕᖏᓐᓂ 
ᓇᔪᕐᑕᖃᓲᓂ ᐃᓂᑦᓴᔭᕆᑦᓱᒋᑦ. ᖃᐅᔨᔭᐅᓯᒪᓂᖏᑦ ᓄᑖᑦ ᐊᒻᒪᓗ 

ᐅᓄᕐᑐᑕᓖᑦ ᖁᐱᕐᕈᐊᕈᐃᑦ ᐊᒻᒪᓗ ᖁᐱᕐᕈᐊᕈᓰᑦ ᑲᑎᒪᕕᑦᓴᔭᖏᑦ ᑕᕐᕋᒥ 
ᐃᒣᑦ ᑕᕆᐅᒍᖕᖏᑐᑦ ᐱᑐᑦᓯᒪᐅᑎᕕᖏᓐᓂ ᐱᐅᓯᕆᑦᓱᒋᑦ 
ᑐᑭᓯᔭᐅᓂᕐᓴᐅᑎᑦᓯᒍᓐᓇᓕᕋᔭᕐᑐᑦ ᑌᒣᓕᖓᓂᖏᑦ ᓂᐅᕋᑦᓭᑦ 
ᐊᓯᑦᔨᑕᕐᓂᖏᓐᓂᒃ ᑕᕐᕋᒥ ᐊᓂᕐᓂᓖᑦ ᐆᒪᒍᑎᖃᕈᑎᖏᓐᓂ. ᑖᓐᓇ ᓵᑉᑕ 
ᑕᑯᑦᓴᐅᑎᑦᓯᕕᐅᔪᖅ ᓇᓪᓕᑳᕐᑕᐅᓯᒪᔪᓂᒃ Sentinel North ᖃᐅᔨᓴᕐᓂᓂ 
ᐱᕙᓪᓕᐊᑎᓯᒪᔭᖏᓐᓂ ᐃᓕᖓᔪᓂᒃ ᑕᑯᑦᓴᐅᓂᕐᒥᑎᒍᑦ ᐊᒻᒪᓗ 
ᐊᓂᕐᓂᖃᕐᑎᓯᐅᑏᑦ ᐆᒪᒍᓐᓇᑎᑦᓯᐅᑏᑦ ᐃᓗᓕᕆᓲᖏᑦ 
ᖃᓄᐃᓕᖕᙰᓯᒪᓕᕐᓂᖏᓐᓄᑦ ᓄᓇᐅᑉ ᐃᑭᐊᖓᓂ ᐊᐅᓱᐃᑦᑐᕕᓂᐅᑉ 
ᓱᔪᑉᐸᓕᐊᓕᕐᓂᖓᑕ; ᖁᐱᕐᕈᐊᕈᐃᑦ ᐊᒻᒪᓗ ᖁᐱᕐᕈᐊᕈᓰᑦ 
ᐊᑦᔨᒌᖕᖏᓂᖏᑦ ᓇᓂᓕᒫᕐᓂᖏᑦ ᑕᕐᕋᒥ ᑕᓯᕐᓂ ᐊᒻᒪᓗ ᑕᓯᐊᕈᕐᓂ 
ᐊᒻᒪᓗ ᖃᓄᐃᓕᒍᑎᖃᕐᐸᓕᐊᓂᖏᑦ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ; 
ᐃᒪᐅᑉ ᓇᒧᖕᖓᑕᕐᓱᓂ ᐊᓯᑦᔨᑕᕐᕕᖏᓐᓂ ᐊᐅᓚᑕᖃᕈᓐᓇᓂᐅᑉ 
ᐊᓯᑦᔨᐸᓪᓕᐊᓂᖓᓂᒃ ᐊᒻᒪᓗ ᐊᐳᓯᕐᓃᑦ ᓯᑎᔪᖕᖑᓯᒪᔪᑦ ᐃᓗᓕᖏᓐᓂᒃ 
ᐱᑕᖏᓐᓂᒃ; ᐊᒻᒪᓗ ᐱᕙᓪᓕᐊᔭᐅᓯᓂᖓ ᓄᑖᑉ ᐱᒋᐊᕐᑎᑕᐅᓕᑌᓐᓇᓯᔫᑉ 
ᐱᓪᓗᑯᒋᐊᓕᓐᓂᐊᕈᑎᐅᑉ ᐃᑉᐱᒋᔭᐅᒍᓐᓇᓯᑎᓗᒋᑦ ᐊᓯᑦᔨᐸᓪᓕᐊᔪᑦ ᓄᓇᒥ 
ᐃᓂᒋᔭᐅᓲᑦᓴᔦᑦ. 

ᐅᖃᐅᓰᑦ ᐊᑐᕐᑕᐅᖃᑦᑕᑐᑦ: ᓯᑯᓯᒪᔪᑦ ᐊᐳᓯᕐᓃᓗ, ᓄᓇᐅᑉ ᐃᑭᐊᖓᓂ ᓯᑯ ᐊᐅᓱᐃᑦᑐᖅ, ᓂᕈᒥᑦᓯᐸᓪᓕᐊᔪᖅ, ᓄᓇᐅᑉ ᐃᑭᐊᖓᓂ ᓯᑰᑉ ᐊᐅᓱᐃᑦᑑᓯᒪᔪᑉ ᐊᐅᓐᓂᑯᖓ, ᓯᕿᓂᐅᑉ ᐆᓇᕐᓂᖓᓄᑦ 
ᐳᔪᕐᓗᖑᕐᓯᒪᔪᑦ, ᐆᒪᔪᐃᑦ ᐊᓂᕐᓂᓕᓕᒫᑦ ᑎᒥᒥᐅᑕᑦᓴᔭᖏᑦ, ᓄᓇᐅᑉ ᐃᑭᐊᖓᓂ ᐃᒪᖅ, ᐅᑭᐅᕐᑕᑐᒻᒪᕆᒻᒥ ᑕᓰᑦ, ᖃᐅᒪᓂᕐᓂᒃ ᐃᑯᒪᐅᑎᖕᖑᑎᑦᓯᒍᑎᒧᑦ ᖃᐅᔨᒍᑎᒃ

ᐅᖃᐅᓯᕆᔭᐅᓯᒪᓂᖏᑦ 
Sentinel North. (2023). ᓄᓇᐅᑉ ᐃᑭᐊᖓᓂ ᐊᐅᓱᐃᑦᑐᑕᓖᑦ ᖃᓄᐃᓕᖓᓂᖏᑦ ᑕᑯᑦᓱᒋᑦ ᐊᒻᒪᓗ ᐃᒣᑦ ᑕᕆᐅᒍᖕᖏᑐᑦ ᖃᓄᐃᓕᖓᓂᖏᑦ ᐊᓯᑦᔨᓕᕐᑐᒥ ᑕᕐᕋᒥ: ᑎᑭᐅᑎᒋᐊᕐᓗᒍ 
ᑐᓴᐅᒪᖃᑎᒌᑦᓯᐊᑐᑦ ᑐᑭᓯᒪᓂᕐᑖᓂᖏᑦ. ᑲᑎᕐᓱᐊᒍᓯᒪᔪᓂ ᖃᐅᔨᓴᕐᓂᓂ 2017-2022. ᐊᕙᑎ, ᐃᓗᓯᕐᓱᓂᖅ, ᐱᒋᐊᕐᑎᓯᓃᑦ, Sentinel North, ᓚᕚᓪ ᐃᓕᓴᕐᕕᔪᐊᖅ, ᑯᐯᒃ ᓯᑎ, ᑯᐯᒃ, ᑳᓇᑕ.

ᒥᑭᓂᕐᐹᓚᕆᓐᓂᑦ ᓂᕿᖃᓲᑦᓴᔦᑦ ᐋᕐᕿᓱᕐᓯᒪᓂᖏᓐᓄᑦ: ᑕᕐᕋᒥ ᓄᓇᒥ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ 
ᐋᕐᕿᓱᕐᓯᒪᓂᖏᑦ ᐊᐅᓚᑕᐅᑦᓱᑎᒃ ᐊᕙᑎᐅᑉ ᐊᓯᑦᔨᐸᓪᓕᐊᓂᖓᓄᑦ

ᐅᑭᐅᕐᑕᑐᒥ ᐊᒻᒪᓗ ᐊᑖᓂ ᓄᓇᒥ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ 
ᐋᕐᕿᓱᕐᓯᒪᓂᖏᑦ ᓵᖕᖓᓯᓕᕐᑐᑦ ᐱᒻᒪᕆᓐᓂᒃ ᐆᒪᔪᐃᑦ ᐱᕈᕐᑐᓗ 
ᐃᓂᑦᓴᔭᖏᑦᑕ ᐊᓯᑦᔨᑐᓕᕐᓂᖏᓐᓄᑦ ᑌᒣᑎᑕᐅᑦᓱᑎᒃ ᓯᓚᐅᑉ 
ᐊᓯᑦᔨᑕᓕᕐᓂᖓᓄᑦ. ᐊᕐᕌᒍᓂ ᑕᓪᓕᒪᐅᔪᖕᖏᒐᕐᑑᓈᕐᑎᑐᓂ ᑭᖑᓂᕐᒥ, 
ᐊᖏᔪᒻᒪᕆᒃ ᓱᓇᓕᒫᕐᑕᖏᓪᓗ ᓄᓇᐅᑉ ᑕᐅᑦᑐᖓᑕ ᑌᒫᑦᓭᓇᕈᓐᓀᓂᖓ 
ᖃᐅᔨᔭᐅᕙᓪᓚᓯᒪᓕᕐᑐᖅ. ᑖᓐᓇ ᑌᒫᑦᓭᓇᕈᓐᓀᑕᓕᕐᓂᖅ ᑲᔪᓯᓂᖃᓲᖅ 
ᐊᑦᑐᑕᐅᓂᖃᕐᑎᓗᒋᑦ ᓄᓇᐅᑉ ᐱᕈᕐᑐᖏᑦ ᓱᒃᑫᑐᒥᒃ ᐱᕈᕐᐸᓕᐊᓂᖃᓲᑦ, 
ᑎᖓᐅᔦᑦ ᐊᒻᒪᓗ ᖁᐊᔭᐅᑏᑦ, ᐃᓚᖏᑦ ᐱᐅᓯᕐᑖᓯᒪᓕᕐᑐᑦ 
ᐊᑦᔨᐅᖏᑦᑐᓂᒃ ᓂᐅᕋᑦᓴᔭᖏᑦ ᐋᕐᕿᒋᐊᕐᓯᒪᓕᕐᑎᓗᒋᑦ ᐃᒻᒥᓂᕿᑦᓱᑎᒃ 
ᐃᓕᒪᕕᒻᒥᓃᑦᓱᑎᒃ ᓱᒃᑯᑐᐃᓐᓇᕕᑦᓴᐅᓕᕐᑐᒥ. ᑌᒪ ᐱᕈᕐᐸᓕᐊᓂᖏᑦ 
ᐊᒻᒪᓗ ᓇᒧᖕᖓᑕᕐᓂᖏᑦ ᐊᓯᑦᔨᐸᓪᓕᐊᓂᖃᕐᓯᒪᓕᕐᒥᓱᑎᒃ, 
ᓇᓗᓀᕐᑕᐅᑲᓪᓚᒐᓱᐊᕆᐊᖃᓕᕐᑐᑦ ᐃᓚᐅᕐᑐᕋᑦᓴᑖᕈᓐᓇᓯᓯᒪᓕᕐᓂᖏᑦ 
ᑖᒃᑯᐊ ᐱᕈᕐᑐᐃᑦ ᐃᓂᕐᑕᖏᓐᓂᒃ ᐊᒻᒪᓗ ᑐᑭᓯᓗᒋᑦ 
ᐊᑐᕐᑕᐅᒍᓐᓇᓯᒐᔭᕐᓂᖏᑦ ᐋᓐᓂᐊᓯᐅᑎᓕᐊᕆᔭᐅᒍᓐᓇᓯᓗᑎᒃ 
ᐆᑦᑐᕋᕋᑦᓴᑕᕐᑕᐅᒍᓐᓇᓯᓕᕋᔭᕐᓂᖏᑦ. ᑌᒫᑦᓭᓇᕈᓐᓀᓂᖅ 
ᖃᓄᐃᓕᖕᙰᕙᓪᓕᐊᒍᓐᓇᒥᔪᖅ ᐆᒪᔪᓂᒃ ᑕᒪᒃᑯᓂᖓ ᐱᕈᕐᑐᓂᒃ ᐊᑐᓲᓂᒃ 
ᓂᕿᒋᑦᓱᒋᑦ ᐊᕐᕌᒎᑉ ᐃᓗᐊᓂ ᓇᓪᓕᐊᓃᕝᕕᖏᑦ ᒪᓕᑦᓱᒋᑦ. ᓯᓚᐅᑉ 
ᐊᓯᑦᔨᐸᓪᓕᐊᓂᖓ ᖃᓄᐃᓕᖕᙰᒍᓐᓇᑐᖅ ᐊᑑᑎᕕᖏᓐᓂᒃ. ᓯᓚᐅᑉ 
ᐊᓯᑦᔨᐸᓪᓕᐊᓂᖓ ᖃᓄᐃᓕᖕᙰᒍᓐᓇᑐᖅ ᐋᕐᕿᓱᕐᓯᒪᐅᑎᓕᓐᓂᒃ 
ᐆᒪᒍᑎᑕᑦᓯᑐᕆᐊᖃᕐᓂᑎᒍᑦ ᐱᑐᑦᓯᒪᐅᑎᒍᑎᓂᒃ ᐃᓕᖓᑦᓱᑎᒃ 
ᐊᑦᔨᒌᖕᖏᑐᓄᑦ ᐆᒪᔪᓄᑦ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ 
ᐋᕐᕿᓱᕐᓯᒪᓂᖏᑦᑕ ᐃᓗᐊᓂ. ᐃᓂᖃᕐᕕᖃᕐᓂᒥ ᐅᕝᕙᓘᓐᓃᑦ ᖃᖓ 
ᐃᓂᒥᓃᓲᒍᕕᒻᒥ ᑖᓐᓇᓭᓐᓇᒦᕐᖃᔭᕈᓐᓀᓂᖅ ᐊᕕᑦᑎᓯᓚᕿᑐᐃᓐᓇᕆᐊᓕᒃ 
ᑭᖑᓂᕐᒥ ᑲᑎᒪᖃᑦᑕᓯᒪᔪᓂᒃ ᐆᒪᔪᓂᒃ, ᓄᑖᑦ ᑲᑎᓯᒍᓐᓇᓯᒪᓂᐅᓕᕐᑐᑦ 

ᐊᓯᒥᓂᒃ ᑌᒣᒍᓐᓇᓯᑎᑦᓯᑐᐃᓐᓇᕆᐊᖃᕐᑎᓗᒋᑦ ᓄᑖᒍᓕᕐᑐᒥ 
ᑲᑎᒪᓚᐅᕐᓯᒪᖕᖏᑕᒥᓂᒃ ᑕᑯᓚᐅᕐᓯᒪᖕᖏᑕᒥᓂᒃ ᑲᑎᒍᓐᓇᓯᑎᑕᐅᓗᑎᒃ 
ᐆᒪᔪᐃᑦ ᐱᕈᕐᑐᓘᓐᓃᑦ ᑕᕝᕙᓂᑦᓭᓈᕐᐸᓂᖕᖏᑐᑦ ᐊᑕᐅᑦᓯᑯᑦ. 
ᐊᕐᖁᑎᒋᑦᓱᒍ ᐆᑦᑐᕋᐅᑎᓕᐅᕐᓂᖅ, ᖃᐅᔨᓴᕐᑏᑦ ᖃᖓᐅᒐᔭᕐᓂᖓᓂᒃ 
ᖃᐅᔨᒪᒍᓐᓇᓂᕐᓴᐅᓕᕐᑐᑦ ᖃᓄᐃᓕᖕᖓᑕᐅᒍᑎᓂᒃ ᐊᑦᔨᒌᖕᖏᑐᓄᑦ 
ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᐊᑑᑎᕙᓕᕐᑐᓄᑦ 
ᐃᒣᒐᔭᖕᖑᐊᓕᕐᑑᓚᒍᑎᒋᒍᓐᓇᓕᕐᓱᒋᑦ ᑕᑯᓐᓇᓗᒋᑦ ᐆᒪᔪᐃᑦ 
ᓇᓃᑉᐸᓕᕐᓂᖏᑦ, ᐊᒻᒪᓗ ᑌᒣᑦᓱᑎᒃ ᐆᒪᔪᐃᑦ ᐊᑦᔨᒌᖕᖏᑐᑦ 
ᑲᑎᕙᓕᕐᓂᖏᑦ ᖃᐅᔨᒋᐊᑦᓯᐊᓗᒋᑦ. ᐱᓇᓱᐊᕐᑕᖏᑦ Sentinel North 
ᖃᐅᔨᓴᕐᑎᖏᑦᑕ ᓇᓗᓀᕐᓯᔪᑦ ᑕᕝᕙᓂ ᓵᑉᑕᒥ ᕿᒥᕐᕈᓂᓖᑦ 
ᓱᒃᑯᑕᐅᓂᐅᔭᓕᕐᓂᖏᓐᓂᒃ ᐆᒪᒍᓐᓇᐅᑎᑦᓴᔭᖏᑦᑕ ᐅᑭᐅᕐᑕᑐᒥ ᐊᒻᒪᓗ 
ᐊᑖᓂ ᐱᕈᕐᑐᐃᑦ; ᓇᐹᕐᑐᖃᖕᖏᑐᒥ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ 
ᐋᕐᕿᓱᕐᓯᒪᓂᖏᑦᑕ ᑌᒫᑦᓭᓇᕈᓐᓀᓂᖓ ᐊᒻᒪᓗ ᐊᒥᓱᐃᑎᒍᑦ 
ᐱᐅᓯᕐᓱᓯᐊᕐᓂᖏᑦᑕ ᖃᓄᐃᓕᖕᖓᑕᐅᒍᑎᖃᕐᓗᑎᒃ; ᐊᓯᑦᔨᐸᓪᓕᐊᔪᑦ 
ᐆᒪᔪᐃᑦ ᑲᑎᒪᕕᒋᓲᖏᑦᑕ ᐊᒻᒪᓗ ᐱᕙᓪᓕᐊᑎᑕᐅᔪᑦ ᓄᑖᑦ 
ᐱᓪᓗᑯᒋᐊᓕᓐᓂᐊᕈᑏᑦ ᐃᑉᐱᒍᓲᑎᐅᒍᓐᓇᑐᑦ ᑖᒃᑯᓂᖓ; 
ᐆᑦᑐᕋᐅᑎᓕᐅᕐᓂᖅ ᑲᒪᒋᔭᖃᕈᑕᐅᔪᖅ ᓯᕗᓂᐊᒍᑦ 
ᖃᐅᔨᒪᔭᐅᒍᓐᓇᓯᒐᔭᕐᓂᖏᓐᓂᒃ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ 
ᐋᕐᕿᓱᕐᓯᒪᓂᖏᑦᑕ ᑲᑎᒋᐅᕐᐸᓕᐊᓂᖏᓐᓂᒃ, ᓱᒃᑯᕈᑎᒋᒍᓐᓇᑕᖏᓐᓂᒃ, 
ᐊᒻᒪᓗ ᑌᒫᑦᓭᓇᑐᐃᓐᓇᓯᒍᓐᓇᓂᖏᓐᓂᒃ; ᐊᒻᒪᓗ 
ᐱᒐᓱᐊᒻᒪᕆᐅᑎᒋᓕᕐᑕᖏᓐᓂᒃ ᑕᕐᕋᒥ ᐆᒪᔪᐃᑦ ᐱᕈᕐᑐᓗ ᐊᑦᔨᒌᖕᖏᑐᑦ 
ᓱᓇᑐᐃᓐᓀᑦ ᓄᖑᖏᓐᓇᑎᑕᐅᑦᑌᓕᓂᖏᑦ ᐱᑦᔪᑎᒋᓗᒋᑦ. 

ᐅᖃᐅᓰᑦ ᐊᑐᕐᑕᐅᖃᑦᑕᑐᑦ: ᓂᕿᖃᓲᑦᓴᔦᑦ ᐋᕐᕿᓱᕐᓯᒪᓂᖏᑦ, ᐅᕐᐲᑦ ᓇᓂᓕᒫᕐᐸᓕᐊᓕᕐᓂᖏᑦ, ᓱᓇᖕᖑᐸᓪᓕᐊᔪᑦ ᒥᑭᓂᕐᐹᕕᓂᐅᑦᓱᑎᒃ, ᐆᑦᑐᕋᐅᑎᖃᕈᑎᒃ, ᐆᒪᔪᐃᑦ ᓅᑦᑕᓂᖏᑦ, 
ᓇᐹᕐᑐᖃᖕᖏᑐᖅ, ᐅᓄᕐᓂᖏᑦᑕ ᖃᓄᐃᓕᖕᖓᑕᕐᓂᖏᑦ

ᐅᖃᐅᓯᕆᔭᐅᓯᒪᓂᖏᑦ 
Sentinel North. (2023). ᒥᑭᓂᕐᐹᓚᕆᓐᓂᑦ ᓂᕿᖃᓲᑦᓴᔦᑦ ᐋᕐᕿᓱᕐᓯᒪᓂᖏᓐᓄᑦ: ᑕᕐᕋᒥ ᓄᓇᒥ ᐊᓂᕐᓂᓖᑦ ᐆᒪᒍᑎᖃᕈᑎᖏᑦᑕ ᐋᕐᕿᓱᕐᓯᒪᓂᖏᑦ ᐊᐅᓚᑕᐅᑦᓱᑎᒃ ᐊᕙᑎᐅᑉ 
ᐊᓯᑦᔨᐸᓪᓕᐊᓂᖓᓄᑦ. ᑲᑎᕐᓱᐊᒍᓯᒪᔪᓂ ᖃᐅᔨᓴᕐᓂᓂ 2017-2022. ᐊᕙᑎ, ᐃᓗᓯᕐᓱᓂᖅ, ᐱᒋᐊᕐᑎᓯᓃᑦ, Sentinel North, ᓚᕚᓪ ᐃᓕᓴᕐᕕᔪᐊᖅ, ᑯᐯᒃ ᓯᑎ, ᑯᐯᒃ, ᑳᓇᑕ.

ᖃᐅᔨᒐᓱᐊᕐᓂᖅ ᐱᑐᑦᓯᒪᓂᖏᓐᓂᒃ ᓂᕆᔭᐅᓲᑦ, ᑎᒥᐅᑉ ᐱᑕᑦᓯᑐᕐᓂᒥᒍᑦ ᖃᓄᐃᖕᖏᑐᓂᒃ ᐃᓗᓯᕐᓱᕈᑎᖃᕐᓂᖅ ᐊᒻᒪᓗ 
ᓂᕆᔭᑦᓴᖃᑦᓯᐊᖏᓐᓂᖅ ᑕᕐᕋᒥ

ᓂᕿᑐᐃᓐᓀᑦ ᓂᕿᒋᔭᐅᒻᒪᕆᑦᑐᑦ ᑎᒥᒧᑦ ᓈᒻᒪᓯᐊᕐᓱᑎᒃ, ᐃᓗᓯᕐᓱᓂᕐᒧᓗ, 
ᐊᒻᒪᓗ ᓂᕆᔭᑦᓴᖃᑦᓯᐊᕈᑕᐅᑦᓱᑎᒃ ᐃᓄᓐᓄᑦ ᑳᓇᑕᒥᐅᓄᑦ. ᑌᒣᒐᓗᕐᓱᑎᒃ 
ᓂᕿᑐᐃᓐᓀᑦ ᐱᒻᒪᕆᖁᑎᒋᔭᐅᑦᓱᑎᒃ, ᑲᔪᓯᓂᓕᓐᓂᒃ 
ᖃᓄᐃᓕᖕᙰᓯᒪᓂᖏᑦ ᖃᓪᓗᓈᕐᓂᑕᕐᑑᒪᕙᓕᕐᓂᖏᓐᓂᒃ, ᓯᓚᐅᑉ 
ᓂᕈᒥᑦᓯᐸᓪᓕᐊᓂᖓ, ᐊᓯᑦᔨᕙᓪᓕᐊᓂᖏᓪᓗ ᓂᕆᔭᐅᒍᒪᓗᑭᓲᑦ, 
ᐃᓅᖃᑎᒌᓂᓗ ᒪᑭᑕᒐᓱᐊᕈᑎᑦᓴᖃᕐᓃᑦ ᐱᒐᓱᐊᒻᒪᕆᓐᓇᓕᕐᑐᑦ ᐊᒻᒪᓗ 
ᐃᓱᒫᓘᑕᐅᓕᕐᓂᖏᑦ ᓱᒃᑯᓇᕐᑐᓄᑦ ᐁᑦᑑᐱᔭᕐᑕᐅᓯᒪᓕᕐᓂᖏᑦ 
ᓂᕆᓲᖏᑦᑕ ᑕᒪᒃᑯᐊ ᐱᑦᔪᑎᐅᓕᕐᑐᑦ ᓱᑲᑦᑐᒥᒃ ᓂᕆᓗᑭᑉᐸᑕᖏᑦᑕ 
ᐊᓯᑦᔨᑐᕐᐸᓕᐊᓕᕐᓂᖏᓐᓄᑦ. ᖃᓪᓗᓈᕐᓂᑌᑦ ᓂᕆᔭᐅᓗᑭᓲᒍᓕᕐᓂᖏᑦ 
ᑳᓇᑕᐅᑉ ᐅᑭᐅᕐᑕᑐᖓᓂ, ᐃᓗᓯᕐᓱᓂᕐᓄᑦ ᐃᓱᒫᓘᑎᐅᕙᓕᕐᑐᑦ, 
ᐆᑦᑑᑎᒋᑦᓱᒋᑦ ᐆᒻᒪᓯᕆᓐᓇᑐᑦ ᖃᓂᒻᒪᓰᑦ, ᐱᕙᓪᓕᐊᑐᐃᓐᓇᓕᕐᑐᑦ. 
ᐱᕙᓪᓕᐊᔭᐅᓂᖏᓐᓄᑦ ᐱᓇᓱᐊᕈᑏᑦ ᓄᑖᔦᑦ ᑐᑭᓯᓕᐅᒥᐅᑕᐅᕙᓕᕐᒪᑕ 
ᐱᑐᑦᓯᒪᐅᑎᓂᖏᓐᓂᒃ ᓂᕆᕙᓪᓗᓲᖏᓐᓂᒃ ᐊᒻᒪᓗ 
ᖃᓄᐃᒍᑎᖃᕈᑕᐅᕙᓕᕐᑐᒥᒃ. ᐃᕐᕋᕕᓐᓂ ᐆᒪᔪᐊᕈᐃᑦ  ᑎᒥᒥᐅᑕᑦᓴᔭᖏᑦ, 

ᐃᕐᕋᕖᑦ-ᖃᕆᑕᐅᑉ ᐃᑉᐱᒍᓲᑎᓂᒃ ᖃᓄᐃᓕᖕᙰᓯᒪᒍᓐᓇᓂᖏᒃ, 
ᐆᒪᒍᑎᑦᓴᖃᕐᓂᑯᑦ ᐃᓗᓯᕐᓱᓂᖅ, ᑎᒥᐅᑉ ᐃᓂᓲᑦᓴᔭᖏᑦᑕ ᖃᕆᑕᕐᒧᑦ 
ᐊᑦᑐᐊᖓᒍᑎᖏᑦ (Endocannabinoidome), ᖃᐅᔨᓴᕐᓂᒥ ᑎᒥᐅᑉ 
ᐱᑕᑦᓯᑐᕐᓂᒥᒍᑦ ᖃᓄᐃᖕᖏᑐᓂᒃ ᐃᓗᓯᕐᓱᕈᑎᖃᕐᓂᖅ, ᐊᒻᒪᓗ 
ᖃᐅᔨᒍᑕᐅᒍᓐᓇᒥᑦᓱᓂ ᐃᓗᒡᒍᓯᑎᒍᑦ ᐋᕐᕿᒋᐊᕐᓯᒪᐅᑎᐅᕙᓕᕐᑐᓂᒃ 
ᐊᑑᑎᒋᐊᑦᓯᐊᑎᑕᐅᒍᓐᓇᑐᓂᒃ ᐃᑯᓪᓚᑎᒋᐊᕈᑕᐅᓗᑎᒃ ᓂᕆᔭᑦᓭᓘᕐᓂᒥᒃ 
ᐊᒻᒪᓗ ᐃᒪᑐᐃᓐᓇᑐᑦᓯᐊᕋᑦᓭᓘᕐᓂᒥᒃ ᐃᑲᔪᕐᑎᒋᔭᐅᑎᓗᒋᑦ ᑕᕐᕋᒥ 
ᓄᓇᓖᑦ.

ᐅᖃᐅᓰᑦ ᐊᑐᕐᑕᐅᖃᑦᑕᑐᑦ: ᐃᓄᐃᑦ ᓂᕿᖏᑦ, ᖃᓪᓗᓈᕐᓂᑕᕐᑑᒪᓂᖅ, ᐃᕐᕋᕕᓐᓃᓲᑦ ᐆᒪᔪᐃᑦ ᐊᓂᕐᓂᓕᓕᒫᑦ ᑎᒥᒥᐅᑕᑦᓴᔭᖏᑦ, ᐃᕐᕋᕖᑦ-ᖃᕆᑕᐅᑉ ᐃᑉᐱᒍᓲᑎᓂᒃ ᖃᓄᐃᓕᖕᙰᓯᒪᒍᓐᓇᓂᖏᒃ, 
ᑎᒥᐅᑉ ᐱᑕᑦᓯᑐᕐᓂᒥᒍᑦ ᖃᓄᐃᖕᖏᑐᓂᒃ ᐃᓗᓯᕐᓱᕈᑎᖃᕐᓂᖅ, ᑎᒥᐅᑉ ᐃᓂᓲᑦᓴᔭᖏᑦᑕ ᖃᕆᑕᕐᒧᑦ ᐊᑦᑐᐊᖓᒍᑎᖏᑦ, ᓂᖀᑦ ᐊᕙᑎᖏᑦ, ᐃᒪᑐᐃᓐᓇᑐᕋᑦᓴᓯᐊᖃᕐᓂᖅ

ᐅᖃᐅᓯᕆᔭᐅᓯᒪᓂᖏᑦ 
Sentinel North. (2023). ᖃᐅᔨᒐᓱᐊᕐᓂᖅ ᐱᑐᑦᓯᒪᓂᖏᓐᓂᒃ ᓂᕆᔭᐅᓲᑦ, ᑎᒥᐅᑉ ᐱᑕᑦᓯᑐᕐᓂᒥᒍᑦ ᖃᓄᐃᖕᖏᑐᓂᒃ ᐃᓗᓯᕐᓱᕈᑎᖃᕐᓂᖅ ᐊᒻᒪᓗ ᓂᕆᔭᑦᓴᖃᑦᓯᐊᖏᓐᓂᖅ ᑕᕐᕋᒥ. 
ᑲᑎᕐᓱᐊᒍᓯᒪᔪᓂ ᖃᐅᔨᓴᕐᓂᓂ 2017-2022. ᐊᕙᑎ, ᐃᓗᓯᕐᓱᓂᖅ, ᐱᒋᐊᕐᑎᓯᓃᑦ, Sentinel North, ᓚᕚᓪ ᐃᓕᓴᕐᕕᔪᐊᖅ, ᑯᐯᒃ ᓯᑎ, ᑯᐯᒃ, ᑳᓇᑕ.



ᓵᑉᑕ 5
ᐊᕐᓱᕈᕈᑎᖃᕐᓂᒥᒃ ᐃᑉᐱᒍᓲᑎᓂᒃ ᖃᕆᑕᕐᒥᓗ ᖃᐅᔨᓴᕐᓂᒥᑦ ᐃᓪᓗᖃᕐᑎᑕᐅᓂᕐᒧᑦ ᐃᓂᖃᑦᓯᐊᑎᑕᐅᓂᕐᒧᓗ: 
ᐱᕙᓪᓕᐊᑎᑕᐅᓂᖏᑦ ᖃᐅᔨᒪᓃᑦ ᑕᕐᕋᒥ ᐃᓗᓯᕐᓱᓂᕐᒥᒃ ᐊᒻᒪᓗ ᖃᓄᐃᖕᖏᓯᐊᕐᓂᒥᒃ

ᐃᓱᒪᒃᑯᑦ ᐃᓗᓯᕐᓱᓂᖅ ᐊᒻᒪᓗ ᖃᓄᐃᖕᖏᓯᐊᕐᓂᖅ 
ᑐᖕᖓᓯᐊᕈᑎᐅᒋᐊᖃᕐᐴᒃ ᑭᓇᓕᒫᒃᑯᑦ ᐱᕈᕐᐸᓕᐊᓂᖃᑦᓯᐊᕈᓐᓇᐅᑎᒋᒻᒣᑦ, 
ᐱᕕᓕᒫᒥᒍᓪᓗ ᐱᔪᓐᓇᓯᐊᕈᑎᒋᑦᓱᒋᒃ, ᐊᒻᒪᓗ 
ᖃᓄᐃᓕᖕᖓᖃᔭᖕᖏᑑᒍᑎᒋᑦᓱᒋᒃ ᓵᖕᖓᓯᓕᕋᓗᐊᕋᒥᒃ ᐅᖁᒣᑦᑐᓂᒃ 
ᐊᒻᒪᓗ ᐊᕐᓱᕈᓐᓇᑐᓂᒃ. ᑭᓯᐊᓂ, ᐃᓱᒪᒃᑯᑦ ᖃᓄᐃᒍᑏᑦ ᐃᓚᒋᔭᐅᕗᑦ 
ᐱᔪᓐᓇᖏᕐᓯᒪᑎᑦᓯᓲᒍᓂᕐᐹᓄᑦ ᓯᓚᕐᔪᐊᓕᒫᒥ. ᐅᑭᐅᕐᑕᑐᒥ ᐊᒻᒪᓗ ᐊᑖᓂ 
ᓄᓇᓖᑦ, ᑖᒃᑯᐊ ᐱᒐᓱᐊᒻᒪᕆᐅᑎᐅᓲᑦ ᐱᓗᐊᕐᑐᒥᒃ ᐅᐃᒪᓇᓕᕐᑐᑦ 
ᓱᑲᑦᑐᒥᒃ ᐃᓅᖃᑎᒌᓐᓂᓄᑦ ᐊᒻᒪᓗ ᐃᓗᒡᒍᓯᑎᒍᑦ ᐊᓯᑦᔨᑲᓪᓚᒪᒍᑎᓄᑦ 
ᐊᒻᒪᓗ ᖃᓄᐃᓕᖕᖓᑕᐅᓚᕿᑦᓱᑎᒃ ᖃᓄᐃᖕᖏᓯᐊᕐᓂᖏᑦ 
ᓄᓇᖃᕐᖄᑐᕕᓃ. ᐱᐅᓭᓗᑕ ᑭᓯᐊᓂᐅᓕᕐᑐᒍᑦ ᖃᐅᔨᓪᓚᕆᐅᑎᐅᒍᓐᓇᑐᓂᒃ 
ᐊᒻᒪᓗ ᒪᒥᒍᑕᐅᒍᓐᓇᑐᓂᒃ ᐊᒥᓱᐃᓂ ᐃᓅᖃᑎᒌᓂ ᐊᒻᒪᓗ 
ᑭᖕᖒᒪᓇᓕᕐᓱᓂ ᓄᑖᖅ ᖃᐅᔨᑦᓯᐊᕈᑎᖃᕐᓂᖅ ᐃᓅᓯᖏᑦᑕ 
ᐱᒋᐊᖕᖓᓚᕆᕝᕕᒋᓯᒪᔭᖏᓐᓂᒃ ᐊᒻᒪᓗ ᐊᖑᑏᑦ ᐊᕐᓀᓗ 
ᑐᖕᖓᕕᖃᕐᓂᒥᑎᒍᑦ ᐊᑦᔨᒌᖕᖏᑑᒍᑎᒋᓲᖏᓐᓂᒃ ᐃᓱᒪᒃᑯᑦ 
ᐃᓗᓯᕐᓱᓂᑎᒍᑦ ᐱᓀᓗᑕᖃᕐᓂᒥᒍᑦ, ᓄᑖᓪᓗ ᖃᐅᔨᑲᐱᐅᑎᑦᓭᑦ 
ᐊᑐᕋᑦᓴᑖᒍᒋᐊᖃᓕᕐᓱᑎᒃ, ᐊᒻᒪᓗ ᓄᑖᑦ ᐊᕙᑎᓄᐊᖓᔪᑦ ᐊᒻᒪᓗ 
ᐃᓅᓯᕐᓄᐊᖓᔪᑦ ᐱᓇᓱᐊᕐᑕᐅᓯᐊᕈᑎᑦᓴᖏᑦ ᑐᕌᖓᑎᑕᐅᒍᓐᓇᓗᑎᒃ 
ᐃᑲᔪᕐᓯᓯᒪᐅᑎᐅᓚᖓᑎᓗᒋᑦ. ᐊᒻᒪᓗ, ᐃᓅᖃᑎᒌᓂ ᐃᓗᒡᒍᓯᖅ ᐊᒻᒪᓗ 

ᐊᕙᑎᒧᐊᖓᔪᑦ ᖃᓄᐃᓕᖕᙰᓯᒪᓲᒍᑦᓱᑎᒃ ᐃᓱᒪᒃᑯᑦ ᐃᓗᓯᕐᓱᓂᕐᒥᒃ 
ᐊᒻᒪᓗ ᐃᓱᒪᒋᔭᐅᒋᐊᖃᕐᓱᑎᒃ ᖃᓄᐃᓕᖕᙰᓯᒪᒍᓐᓇᓂᖏᑦ 
ᐃᓗᓯᕐᓱᓂᕐᒥᒃ. ᑕᒪᑐᒪ ᓱᓇᒥᑦᑐᓂᒃ ᑐᑭᓯᒪᓂᐅᑉ ᐃᓗᐊᒍᑦ ᐃᓱᒪᒃᑯᑦ 
ᖃᓄᐃᖕᖏᓯᐊᕐᓂᒥᒃ, ᐊᑐᐃᓐᓇᖃᕐᑎᓯᓂᖅ ᐃᓗᒡᒍᓯᒧᑦ ᐊᒻᒪᓗ ᐊᕙᑎᒧᑦ 
ᓈᒻᒪᑐᓂᒃ ᐃᓪᓗᖃᕐᑎᓯᒋᐊᖃᓕᕐᓂᖅ ᐃᓱᒫᓘᑎᐅᒻᒪᕆᓕᕐᓱᓂ ᑕᕐᕋᒥ 
ᓄᓇᓕᓐᓄᐊᖓᔪᑦ. ᑕᕝᕙᓂ ᓵᑉᑕᒥ ᐳᑯᑦᑕᐅᔪᑦ ᓇᓪᓕᑳᕐᑕᐅᓯᒪᔪᑦ 
Sentinel North ᖃᐅᔨᓴᕐᓂᒥᓄᑦ ᖃᐅᔨᓚᕿᓯᒪᔭᖏᑦ ᐱᓯᒪᑎᓗᒋᑦ 
ᐊᒥᓱᐃᓂ ᐊᑦᔨᒌᖕᖏᑐᓂ ᓯᓚᑖᓅᕐᑎᓯᒌᒃᑯᑎᓂ ᑐᕌᒐᓕᓐᓂ 
ᐱᕙᓪᓖᒋᐊᕐᓂᒥᒃ ᑐᑭᓯᒪᓂᑦᑎᓂᒃ ᐃᓱᒪᒃᑯᑦ ᐃᓗᓯᕐᓱᓂᕐᒧᐊᖓᔪᓂᒃ 
ᐃᓱᐃᓪᓕᖓᔪᓂᒃ ᐊᒻᒪᓗ ᖃᓄᐃᖕᖏᓯᐊᕐᓂᖏᓐᓂᒃ ᑕᕐᕋᒥ ᓄᓇᓖᑦ. 
ᖃᐅᔨᔭᐅᓯᒪᔪᑦ ᐊᑦᔨᒌᖕᖏᓂᓖᑦ ᐃᓗᓕᖃᕐᓱᑎᒃ ᓇᓗᓀᕐᓯᐅᑎᓪᓚᕆᓐᓂᒃ 
ᐊᑐᕐᑕᐅᒍᓐᓇᕋᔭᕐᓱᑎᒃ ᖃᐅᔨᓪᓚᕆᒍᑕᐅᓗᑎᒃ ᐊᒻᒪᓗ ᒪᒥᑦᓯᐅᑕᐅᓗᑎᒃ 
ᐃᓱᒪᒃᑯᑦ ᖃᓄᐃᒍᑎᓕᓐᓂᒃ, ᐃᓗᒡᒍᓯᕐᓗ ᐃᑉᐱᒋᔭᐅᑦᓯᐊᑎᓗᒍ ᑭᓯᐊᓂ 
ᐃᑲᔪᕐᓯᐅᑎᑦᓭᑦ ᑲᒪᒍᑎᑦᓴᐅᓗᑎᒃ ᖃᓄᐃᓕᖕᙰᓯᒪᒍᑎᓂᒃ ᐃᓗᓯᕐᓱᓂᕐᒥᒃ 
ᐊᒻᒪᓗ ᐱᕙᓪᓕᐊᑎᒋᐊᕐᓗᒋᑦ ᐊᕙᑎᒥᐅᖃᑎᒌᓂᒃ ᑐᖕᖓᕕᖃᕐᑎᓗᒋᑦ 
ᑲᔪᓯᑎᑦᓯᒍᑎᑦᓭᑦ ᐱᓇᓱᐊᕈᑎᖃᕐᓂᒥᒃ ᐱᑦᔪᑎᒋᓗᒋᑦ ᐃᓱᒪᒃᑯᑦ 
ᐃᓗᓯᕐᓱᓂᖅ ᐊᒻᒪᓗ ᑌᒫᑦᓭᓇᑦᓯᐊᕈᓐᓇᓂᖅ.

ᐅᖃᐅᓰᑦ ᐊᑐᕐᑕᐅᖃᑦᑕᑐᑦ: ᖃᓄᐃᖕᖏᓯᐊᕐᓂᖅ, ᐃᓱᒪᒃᑯᑦ ᐃᓗᓯᕐᓱᓂᖅ, ᐃᑉᐱᒍᓲᑎᓂᒃ ᖃᕆᑕᕐᒥᓗ ᓱᑯᐃᔦᓂᖅ, ᐊᕐᓱᕈᕐᓂᖅ, ᑌᒫᑦᓭᓇᑦᓯᐊᕈᓐᓇᓂᖅ, ᐃᓪᓗᐃᑦ ᐸᕐᓀᑕᐅᓂᖏᑦ, ᓂᐅᕋᑦᓴᐅᑉ 
ᐱᐅᓂᖓ, ᐃᓗᓯᕐᓱᓂᕐᒥᒃ ᖃᓄᐃᓕᖕᙰᓯᒪᒍᓐᓇᑐᑦ, ᐊᐅᓚᑦᔦᓂᕐᓄᑦ-ᖃᐅᔨᓴᕐᓂᖅ, ᑕᕐᕋᒥ ᐃᓪᓗᐃᑦ ᐸᕐᓀᑕᐅᓂᖏᑦ, ᐆᒪᔫᖃᑎᒌᑦ ᑲᖐᓱᒋᐅᑎᒍᓐᓇᓂᖏᑦ

ᐅᖃᐅᓯᕆᔭᐅᓯᒪᓂᖏᑦ 
Sentinel North. (2023).ᐊᕐᓱᕈᕈᑎᖃᕐᓂᒥᒃ ᐃᑉᐱᒍᓲᑎᓂᒃ ᖃᕆᑕᕐᒥᓗ ᖃᐅᔨᓴᕐᓂᒥᑦ ᐃᓪᓗᖃᕐᑎᑕᐅᓂᕐᒧᑦ ᐃᓂᖃᑦᓯᐊᑎᑕᐅᓂᕐᒧᓗ: ᐱᕙᓪᓕᐊᑎᑕᐅᓂᖏᑦ ᖃᐅᔨᒪᓃᑦ ᑕᕐᕋᒥ ᐃᓗᓯᕐᓱᓂᕐᒥᒃ 

